
هَسرحْ

هسرح و ابيع الموهبه
و اكتب كلامي ف ضهر كرسي الميكروباص

و أوزعه و أرميه 
فوق الرجول في الاوتوبيسات

و ارجع و ألمّه
في المدرسه..

هيكون كلامي ف كل كشاكيل البنات
مرسوم برقعه و نسخ

مسخ و بحاول اني افضل مسخ
شاعر بعيد عن كشافات النور

و الضلمه اطيب من لهيب الضي



٤٣

و الوحده فيها زحام ونس جبار
اعظم كتير من زحمة الجمهور

و احن من محن البنات في الفيس
هسرح و أبيع الموهبه للي

يعرف يساير مجريات الكون
يعرف يجاري اللّونِ و الوسخ و الدون
و يشوف في صاحب المصلحه خله


